
తస్మాత్క్రమాగతం కుర్యాద్ద్రష్టారం   నృపతిర్హితమ్  ।
భవన్తి యద్భయాత్సర్వే కాయస్థా భిన్నసంహతాః ॥ ౧౩.౩౫౧॥
దాసాధిపశతస్యైకో  భవేదుపరిచిన్తకః ।
తత్సహస్రస్య  చాధ్యక్షః సర్వం రాజ్ఞో నివేదయేత్ । ౧౩.౩౫౨॥
ఘోషం గ్రామం  పురం రాష్ట్రం  భక్షయన్త్యధికారిణః ।
క్రియన్తే  యది న ప్రాజ్ఞౌరుపర్యుపరి   చిన్తకాః ।
మలోపదానేనార్హాశ్చ  తీవ్రపాకానివారిణః  ॥ ౧౩.౩౫౩॥
శీత్కారకమలోత్కారవిపర్యస్తలిపిక్రమైః   ।
క ఏషాం భృతభస్త్రాణాం  చౌర్యస్యోద్భాసనే క్షమః ॥ ౧౩.౩౫౪॥
తేషాం లుణ్ఠకవృత్తీనాం   జృమ్భారమ్భమృజా జుషామ్ ।
నగరాణ్యేవ చులకం గలగర్తగలద్గిరామ్  ॥ ౧౩.౩౫౫॥
తైర్ఘట్యమానాం   పృథివీం రక్షేద్వేతాలచేష్టితైః   ।
యేషాం నరకపాకోగ్రపర్యన్తే   విషమా స్థితిః  ॥ ౧౩.౩౫౬॥
యౌవనాశ్వం నరపతిం ప్రాగుతథ్యోఽవదన్మునిః  ।
పృథివీపాలనే రాజన్కురు కణ్ఠకశోధనమ్  ॥ ౧౩.౩౫౭॥
అనాథాన్దుర్బలాన్రక్షేత్కృపణాంశ్చానులేపయేత్   ।
రాజ్ఞాం  హి కృపణాక్రన్దైర్మూలాన్నశ్యన్తి   సమ్పదః ॥ ౧౩.౩౫౮॥
అర్థోఽప్యనర్థతాం   యాతి భూభుజాం జనపీడనాత్ ।
జనాపవాదపరశుం సహతే శ్రీలతా  కథమ్ ॥ ౧౩.౩౫౯॥
వదాన్యః సభ్యవాన్వీరః కృతజ్ఞః  సత్యవాక్పటుః ।
అభిజాతో భవత్యేవ ప్రజానాం  సుకృతైర్నృపః  ॥ ౧౩.౩౬౦॥
ఉతథ్యేనేతి కథితే మాన్ధాతా  పృథివీపతిః ।
తథా శశాస యశసా యథా జీవన్నివ స్థితః  ॥ ౧౩.౩౬౧॥

ఇతి భారతమఞ్జర్యాం  క్షేమేన్ద్రవిరచితా  ఉతథ్యగీతా సమాప్తా ।
శాన్తిపర్వణి రాజధర్మాః శ్లోకాని  ౩౫౧-౩౬౧

